
O desafío de educar nun mundo globalizado

O mundo cambiou de xeito extraordinario e rápido no último medio século. Hoxe por hoxe, no mesmo día a día, consta-
tamos que vivimos nun mundo globalizado. Desde a comunidade educativa ampla, formada por pais, nais, profesionais
da educación, mozos, ONG, sindicatos..., poderiamos pensar en: que supón este feito de cara á formación das novas
xeracións?

O espazo de referencia no que nos movemos ampliouse dun xeito sen precedentes na Historia, ao se reduciren as
distancias espazo-temporais e ao configurar a denominada “aldea global”. Con iso, as decisións e os asuntos que nos
afectan transcenden en moitas ocasións o límite do Estado-Nación que define o estatus de cidadanía.

Neste sentido todos e todas as habitantes do planeta compartimos presente e futuro, e conformamos unha comunidade
que tamén supera estas fronteiras. De aí a necesidade da noción de “cidadanía global”, que abre a porta á pertenza
ás distintas comunidades que nos afectan de maneira significativa (Mesa, M. 2003)3.

A formación sobre as virtudes cívicas, sobre os valores democráticos e a pertenza a unha comunidade, terían que ter
en conta esta dimensión global da cidadanía.

Polo tanto, o fenómeno da globalización preséntanos un desafío: promover o desenvolvemento de cidadáns e cidadás
responsables que actúen consecuentemente cuns valores centrados na solidariedade e a xustiza social; a diversidade
cultural, a inclusión, o respecto ao medio natural e a convivencia participativa e pacífica, tanto no local coma no
global.

Hoxe a cidadanía responsable e activa implica ser Cidadáns e Cidadás do Mundo.

1 Coordinadora de ONG de Desarrollo de España (2005). Educación para el Desarrollo: Una estrategia de Cooperación imprescindible.
2 Fe y Alegría (2003). La globalización: formas, consecuencias y desafíos. Fe y Alegría y Fundación Santa María, Caracas.
3 Manuela Mesa y otros (2003). Educar para la ciudadanía y la participación: De lo local a lo global. CIP-FUHEN.

1. A educación para o desenvolvemento:
Educando para unha Cidadanía Solidaria.

{ “Os nosos nenos, nenas e mozos xa non poden educarse tendo como referencia exclusiva a 
súa vila ou cidade, a súa comunidade autónoma e nin sequera o seu propio país. Deben 
educarse recoñecendo un mundo cada vez máis interdependente a nivel global e valorando o 
enriquecemento que supón a apertura a culturas ou realidades diferentes”. CONGDE (2005)1

Coa educación trátase de formar homes e mulleres que sexan quen de vivir en plenitude e con
dignidade, asumindo responsablemente a súa condición cidad. Fe y Alegría (2003)2

A "educación para o desenvolvemento" (ED) é un proceso de aprendizaxe activo, baseado nos valores de solidariedade,
igualdade, inclusión e cooperación, que fomenta a formación de persoas activas, críticas, solidarias e comprometidas co
ben común, capaces de exercer unha cidadanía responsable, con influencia nas decisións políticas, económicas e sociais
para que sexan máis xustas e sostibles.

Fundaméntase en dous aspectos: o cognitivo, que permite o coñecemento e a análise da realidade, partindo do próximo,
do local, ata alcanzar o contexto global máis amplo no que iso se enmarca; e o ético, que supón o desenvolvemento “dunha
atención constante cara á xustiza e a dignidade humana”4.Por iso, a ED é unha estratexia fundamental para que os nenos,
nenas e mozos desenvolvan valores e comportamentos pro-sociais, propios do exercicio dunha cidadanía global, tanto a
nivel individual coma colectivo.

4 Coordinadora de ONG de Desarrollo de España (2005). Educación para el Desarrollo: Una estrategia de Cooperación imprescindible.
5 Para máis información sobre as propostas educativas de Entreculturas consultar www.entreculturas.org
6 Pérez Esclarín, A. La Educación Popular y su pedagogía. Federación Internacional Fe y Alegría y Fundación Santa María. Ca-
racas, 2003.

A dimensión ética e a participación como claves educativas

Entreculturas comprométese desde o comezo na súa andaina coa promoción de valores e actitudes de cidadanía global
nos contextos educativos, a través de materiais didácticos, propostas de participación xuvenil, actividades formativas
e de asesoría, etc5.

A súa praxe da "educación para o desenvolvemento" bebe dos principios da Educación Popular, entendida esta como
unha proposta ética, política e pedagóxica para a transformación social, desde a participación na construción dunha
sociedade inclusiva, na que se respecte a diversidade e que sexa quen de garantirlles a todos e todas o gozo dos bens
e servizos esenciais e o pleno exercicio da cidadanía6.

A proposta de Entreculturas: educar para a cidadanía, ¿Igual-Dá?

...3

Apostamos por aqueles proxectos que contribúan a xerar comunidades solidarias, (…) por aquelas accións que
impulsen cambios estruturais de orde social e política e sexan capaces de crear unha sociedade baseada na
corresponsabilidade, a xustiza e a igualdade.
Documento de identidade de Entreculturas

Todos os nenos e nenas teñen dereito a medrar nun
ambiente san e a gozar da alimentación, a vivenda e a
atención médica axeitadas.
Convención sobre os Dereitos da Infancia.

UNHA VIDA saudable

actividades
• Fai unha listaxe doutras cousas que podes facer para ter unha vida saudable.
• Escribe carteis ou tarxetas postais con mensaxes saudables e intercámbialas
cos teus amigos e amigas.

Estás nunha idade de constante crecemento e desenvolve-
mento. As túas necesidades alimenticias poden variar en fun-
ción ao teu crecemento e á actividade física que realices.

Subliña cal destas prácticas nos axuda a ter unha vida sau-
dable:

• Permanecer moitas horas xogando no ordenador.
• Comer lambetadas a todas horas.
• Saír a camiñar.
• Saltar algunhas comidas.
• Comer comida rápida.
• Comer froitas e verduras.
• Non almorzar.
• Ir á revisión dental.
• Beber auga en lugar de refrescos.

Para ter unha vida sa necesitamos:

• Auga potable
• Atención médica
• Alimentación variada
• Unha vivenda en boas condicións
• Aire limpo
• Zonas verdes...

No entanto, no mundo hai millóns de nenos e nenas para os que
todas estas cousas só existen na súa imaxinación. A pobreza, a
explotación e o abuso, a guerra, o VIH/SIDA e a discriminación son
unha gran barreira para o cumprimento deste dereito...

• Millóns de nenos menores de cinco anos morren todos os anos
debido a enfermidades que se poden previr facilmente con vacinas.

• Os aumentos nos gases invernadoiro –como o dióxido de carbo-
no– causados por actividades humanas contribúen ao requece-
mento do planeta e o cambio climático, dous fenómenos que
poden provocar fames negras e outras catástrofes.

• A participación dos nenos e nenas, por exemplo, en grupos da
mesma idade, é esencial para o seu crecemento e desenvolvemen-
to saudables.

UNHA VIDA
saudable?

Para saber máis:
• Os dereitos da infancia
http://www.rayuela.org 
• A Declaración dos dereitos da infancia
contada por Mafalda e os seus amigos e amigas
http://www.margen.org/ninos/derech4a.html

Para saber máis:
• Próbame. Páxina sobre alimentación e saúde:
http://phobos.xtec.net/acuesta1/esp/inici.htm 

para 
lembrar { • Día Universal dos Dereitos 

da Infancia: 20 de novembro.
• Día Mundial da Saúde: 7 de abril.

Sólo tres letras
tres letras nada más,
sólo tres letras
que para siempre
aprenderás.
Sólo tres letras
para escribir P A Z...

Sólo
tres
letras
Gloria Fuertes 

...4

Neste sentido, as propostas educativas de Entreculturas queren contribuír á formación dos máis novos como cidadáns e
cidadás responsables e activos, que coñezan progresivamente a realidade na que viven, tanto a nivel local coma global,
e participen na súa transformación.

Por iso, consideramos que é esencial educar unha ollada aberta e interesada polas necesidades, sentimentos e ideas
dos demais; e tamén polo ben común, desde as primeiras etapas da vida.

Isto ha favorecer unha lectura da realidade que parta do valor da xustiza, xunto coa crenza firme na dignidade das
persoas, e no consecuente imperativo da universalización dos dereitos e as oportunidades para todas elas.

A nosa campaña educativa ¿Igual-DÁ?, da que forma parte o segundo número da revista “Móvete en Rede. Nenos e
Nenas”, á que acompaña esta guía didáctica, está orientada a comprender a orixe das situacións de inxustiza, que se
producen no mundo do que formamos parte.

Pretende:

• Sensibilizar sobre os procesos de exclusión, de xeito que se favorezan as reflexións críticas e unha ollada que permita
identificar a necesidade de compensar desvantaxes de partida para acadar a igualdade de oportunidades.

• Promover actitudes e valores que faciliten unha participación cidadá activa e responsable, que busque a igualdade
real de oportunidades entre todas as persoas e colectivos.

Con este material queremos facer especial fincapé na dimensión global que debe ter unha concepción e un exercicio da
cidadanía baseado na centralidade da persoa, na xustiza e na solidariedade, de cara á construción dunha sociedade máis
inclusiva local e globalmente.

A revista “Móvete en Rede. Nenos e Nenas”, no marco da referida campaña educativa ¿Igual-Dá?, quere favorecer o
traballo con nenos e nenas entre os oito e os doce anos, en torno aos Obxectivos de desenvolvemento do milenio (ODM),
como metas que unen a comunidade global ante o obxectivo de reducir a pobreza, as súas causas e manifestacións no ano
2015.

Para iso, os contidos baséanse na promoción da adquisición de valores e actitudes que se encontran tras os ODM7 e que
contribúen a formar persoas pro-sociais, activas e cunha boa predisposición para comprometerse na súa consecución.

En canto aos contidos conceptuais e procedementais optouse por unha serie de eixes temáticos que permiten que os nenos
e as nenas realicen unha aproximación integral aos ODM desde a vinculación co seu contorno inmediato.

Para iso, seleccionáronse os temas seguintes, tendo como criterios, por unha banda, a súa relación conceptual e ética cos
ODM, e por outra, a posibilidade de que os nenos e as nenas os relacionen con realidades cotiás, accesibles na súa
contorna:

–––––– Medio natural
–––––– Consumo responsable
–––––– Interculturalidade
–––––– Paz
–––––– Igualdade de oportunidades
–––––– Saúde

2. Educación para a Cidadanía
Solidaria en “Móvete en Rede. Nenos e
Nenas”:Traballando a dimensión global da
cidadanía.

7 Xustiza, igualdade de oportunidades, dignidade da persoa, responsabilidade, paz, cooperación, participación e valoración positiva da
diversidade, son os valores presentes na proposta, como amosa de seguido o cadro de contidos.

3. Orientacións didácticas
medio natural

Obxectivos:
• Identificar os efectos do consumo do papel no medio natural.
• Participar activamente no coidado do contorno.

Textos relacionados:
• Cal é o teu papel? Páxina 2
• Fas bo uso do papel? Páxina 3
• Facemos papel reciclado. Páxina 3

Descrición das actividades:

Segundo ciclo Terceiro ciclo

• Previamente comentar o uso do papel na aula, na casa... e facer unha listaxe de todas as cousas de papel que existen á
nosa beira: libros, cadernos, diñeiro, envases...

• Dialogar: sabedes como se fabrica o papel?, que materiais se necesitan?

• Ler o texto: Fas bo uso do papel? • Ler o texto: Cal é o teu papel?

• Identificar os materiais necesarios para facer papel e de onde proveñen.

• Propoñer pautas para facer un mellor uso do papel na aula e na casa. Comprometerse a facer un bo uso do papel.
Poden colocar un cartel na clase enumerando as boas prácticas e os seus compromisos.

• Realizar un taller de papel reciclado, posteriormente elaborar diferentes obxectos con este papel: tarxetas, sobres,
marcapáxinas, etc.

• Buscar información sobre os beneficios de usar papel 
reciclado e os efectos do consumo indiscriminado do 
papel (desertización).

consumo responsable

Obxectivos:
• Identificar os principios do comercio xusto.
• Favorecer o desenvolvemento de actitudes de consumo responsable.

Textos relacionados:
• Que é o iogur? Páxina 4
• Chocolate amargo? Páxina 5
• Chocolate e comercio xusto. Páxina 5

interculturalidade

Obxectivos:
• Favorecer o coñecemento e o aprecio 
por realidades diferentes da propia.
• Identificar que a diversidade é unha 
oportunidade de aprender cousas novas.

Textos relacionados:
• Bicho boliña. Páxina 6
• Quen é quen? Páxina 6
• Un lugar no mundo. Páxina 7

...8

Descrición das actividades:

Segundo ciclo

• Previamente comentan o que saben do iogur: de que está
feito, os sabores e variedades que coñecen, se o toman habi-
tualmente ou non, se se toma frío ou non, se hai que mantelo
refrixerado, se lles gusta ou non, etc.

• Ler o texto: Que é o iogur?

• Comentan a receita do iogur caseiro: esta receita parécevos
sinxela ou complicada?, na vosas casas mércase iogur feito ou
prepárase na casa?, por que?, cal credes que
é máis económico?

• Dialogar: que outros alimentos semellantes ao iogur coñe-
cedes?, en que se parecen/diferencian?, de onde proceden?

• Organizar un taller de creatividad usando los envases vacíos de yogur que previamente traerán de casa.

Terceiro ciclo

• Previamente comentan o que saben do chocolate: de que está
feito, as variedades que coñecen, se o toman habitualmente
ou non, etc.

• Ler o texto: Chocolate amargo?

• Forman grupos e responden ás preguntas propostas; despois
fan unha posta en común.

• Comentan as características do comercio xusto e a súa re-
lación cunha vida digna.
• Investigar sobre a orixe do cacao.

• Buscan máis información sobre comercio xusto e organizan
algunha actividade polo Día Europeo do Comercio Xusto.
Máis información: www.setem.org

• Preparar receitas con iogur propostas polo alumnado.

Segundo ciclo Terceiro ciclo

• Comentan se alguén sabe o que é un bicho boliña e por que se chama así.

• Len o texto: "Bicho boliña" e dialogan: estaban falando todos do mesmo ou tratábase de bichos distintos?, pasouvos algo
semellante algunha vez?

• Len o texto: "Un lugar no mundo" e completan as liñas punteadas co nome do país ao que corresponde. (Os nomes dos
países están desordenados dentro dos globos da ilustración). Se hai nenos e nenas procedentes doutros lugares, poden tamén
escribir pistas para descubrilos.

• Comentar que o que na Arxentina se chama bicho boliña, no
Perú é un chanchito de terra; en Colombia é un marranito e
en España é unha cochinilla da humidade.
• Entre todos e coa información recibida comproban: Quen é
quen?

• En grupos pequenos, identifican: Quen é quen? Comparten
as súas respostas nun plenario.
• Dialogan: coñecedes outras maneiras de denominar este
bicho?, noutras linguas?, noutros lugares?

• Comentan se as pistas axudaron a descubrir as respostas.

• Investigan que é un cascarudo e como se denomina en
diferentes lugares.

paz

Obxectivos:
• Fomentar a busca de solucións pacíficas ante os conflitos.
• Favorecer o desenvolvemento de actitudes de respecto e escoita cara aos demais.

Textos relacionados: • A mesma historia pero ao revés. Páxina 8

Segundo ciclo Terceiro ciclo

• Escoitan a lectura do texto: • Len o texto: A mesma historia pero ao revés.
A mesma historia pero ao revés.

•Dialogan: Parécese a algunha outra historia que coñezades? Lembran a historia dos tres porquiños e comparan ambas as
dúas historias.

• Identifican situacións nas que é necesario ter en conta outros puntos de vista e as consecuencias de non escoitar as opinións
dos demais.

• Dramatizan algunha das situacións propostas. • Dialogan Que sucede cando non escoitamos aos demais?,
ou non nos escoitan?, como nos sentimos?

• Recoñecen a importancia de escoitar e ser escoitados para resolver conflitos pacificamente e chegar a acordos que poidan
cumprirse.

• Por grupos, seleccionan un conto e reescríbeno cambian-
do os personaxes e tendo en conta os outros puntos de
vista.

igualdade de oportunidades

Obxectivos:
• Favorecer o desenvolvemento da imaxinación e a creatividade.
• Reflexionar sobre os roles home/muller na vida cotiá.

Textos relacionados: • Vaia lea. Páxina 9

Segundo e Terceiro ciclo

• Ler o texto: Vaia lea e realizan a actividade proposta.

• Comentan as diferenzas entre as historias de Alejandro e María.

• Dialogan sobre o seu contorno: os homes e as mulleres realizan as mesmas actividades?, por que?

• Identifican as actividades que realizan homes e mulleres na casa ou fóra dela (facer a compra, limpar, poñer lavadoras,
axudar cos deberes, traballar, preparar o almorzo...).

• Identificar algúns traballos que desempeñan homes e mulleres á nosa beira (no colexio, no centro de saúde, nos medios de
transporte, etc.).

• Recoñecer que todas as persoas podemos participar nas mesmas actividades independentemente do feito de ser homes ou
mulleres.

saúde

Obxectivos:
• Favorecer o desenvolvemento de prácticas de vida saudable.
• Identificar algunhas situacións que vulneran os dereitos da infancia.

Textos relacionados:
• Unha vida saudable. Páxina 10
• Unha vida saudable? Páxina 11
• Sólo tres letras Páxina 11

Segundo ciclo Terceiro ciclo

• Ler o poema Sólo tres letras e realizar as actividades propostas no e-móvete. As tarxetas poden ter mensaxes ou debuxos
sobre accións saudables.

•Ler o texto: Unha vida saudable? E propoñer alternativas ás
prácticas non saudables. Poden escribilas ou debuxalas en
grupos pequenos e despois facer un plenario.

• Ler o texto: Unha vida saudable. Identificar os elementos
que no seu contorno lles permiten unha vida saudable.

• Dialogar sobre o que significa ter dereito á saúde e iden-
tificar algunhas situacións que vulneran este dereito.

• Dialogar: Credes que a paz e a saúde están relacionadas?,
por que?

• Dialogar: Que dereitos das persoas se ven afectados pola
falta de paz?, quen son as principais vítimas das guerras?
Introducir o tema dos nenos e nenas soldados.
Máis información: www.menoressoldado.org 

miscelánea

Obxectivos:
• Valorar o traballo cooperativo.

Textos relacionados:
• Adiviña: Que será? Páxina 12
• Poesía: Canción con ola. Páxina 12
• Canción: Pancho el chancho. Páxina 13

Segundo ciclo Terceiro ciclo

• Ler o texto Pancho el chancho e realizar as actividades propostas.

• Ler o texto Canción con ola e dialogar: lembrades como
soan as ondas?, que pensades que cantan as ondas do mar?

• Pensan nas cousas que lles gustan, escríbenas ou debu-
xan e fan un mural cun mar de palabras que cantan.

• Debuxar a viaxe de Pancho. • Realizar un cómic da canción. Tamén poden crear finais
alternativos.

• Ler o texto das adiviñas e propoñer solucións. Dar un tempo
se fora preciso e deixar que argumenten as súas respostas.

• Dialogar sobre o que significa ter dereito á saúde e identi-
ficar algunhas situacións que vulneran este dereito.

• Dialogar sobre as repostas:
A primeira é “o nome”: que outras cousas necesitan as
persoas para poder vivir?, pensades que todas teñen acceso
a elas?, por que?
A segunda é “gata”: que pasaría se cambiásemos gata por
gato no texto da adiviña?, sería máis fácil adiviñar a res-
posta?, por que?

Se queres máis información ou desexas realizar algunha consulta sobre o material da campaña ¿Igual-DÁ?, escríbenos a:
entreculturas@educared.net

Coordinación de Sensibilización: Raquel Martín. Responsable de Educación: Irene Ortega. Actividades: Jennifer Williams Ramos. Textos:
Isabel Borrego. Coordinadora de Tradución: Amalia Santos García. Tradución: Reverso Servizos Lingüísticos, S.L. Ilustracións: Mónica
Almansa. Dirección de Arte e Deseño Gráfico: Maribel Vázquez. Depósito legal: M-34540-2006. Setembro 2006. Impreso en papel
reciclado.

Móvete en Rede. Nenos e Nenas 2 forma parte de ¿Igual-Dá?
Campaña Educativa pola Inclusión e a Equidade, orientada a
comprender a orixe das desvantaxes que impiden a igualdade de
oportunidades, especialmente no ámbito da educación, e tamén a
necesidade de compensalas para transformar as realidades de
exclusión.

Non nos dá igual. Queremos un mundo
máis xusto para todos e todas!

Máis información e actividades
complementarias:

• www.entreculturas.org
• www.entreculturas.org/educared.htm

notas:

Organiza: Colabora:

Campaña educativa pola inclusión e a equidade.

